
Azərbaycan Dövlət İqtisad Universitetinin (UNEC) maliyyə və audit 
kafedrasının müdiri, “professorlar klubu” rəyasət heyətinin sədri, professor 
Əvəz Ələkbərov professor Qəzənfər Paşayevə əzizi, Milli Məclisin Mədəniyyət 
komitəsinin sədri 

QƏNİRƏ PAŞAYEVANIN
vaxtsız vəfatından kədərləndiyini bildirir və dərin hüznlə başsağlığı verir.

                                                                                                                                         
Azərbaycan Milli Elmlər Akademiyası Naxçıvan Bölməsinin rəhbərliyi və 

kollektivi Milli Məclisin Mədəniyyət komitəsinin sədri 

QƏNİRƏ PAŞAYEVANIN
vaxtsız vəfatından kədərləndiklərini bildirir, mərhumun ailəsinə və 

yaxınlarına dərin hüznlə başsağlığı verirlər

ALLAH RƏHMƏT ELƏSİN

+994(51) 280-16-44

Reklamsız “TikTok”
Video əsaslı sosial media platforması 

“TikTok”  reklamsız abunəlik üçün ödəniş 
planı üzərində işləyir. 

ABŞ-da sınaqdan 
keçirilən reklamsız 
abunə planının aylıq 
4,99 dollar olacağı 
gözlənilir. Abunəlik-
dən qeydiyyatdan 
keçən istifadəçilər 
platformada heç bir reklamla qarşılaşma-
yacaqlar.

Mövzu ilə bağlı “TikTok”dan heç bir 
rəsmi açıqlama verilməyib. Şirkətin rek-
lamsız abunə planına istifadəçilər tərəfin-
dən üstünlük olub-olmaması isə maraq 
doğurur.

AYTƏN  
XQ

İlin fizik Nobel mükafatçıları 
2023-cü il üzrə fizika sahəsində Nobel mükafatına layiq görülən 
alimlərin adları açıqlanıb. Nobel Komitəsi oktyabrın 3-də ABŞ-ın 
Ohayo Dövlət Universitetindən Pyer Aqostini, Maks-Plank Kvant 
Optika və Münhen Lüdviq-Maksimilian Universitetindən macar-
avstriyalı alim Ferens Krauz və İsveçin Lund Universitetindən 
fransız Ann L`yülyenin 2023-cü il üzrə fizika sahəsində Nobel 
mükafatına layiq görüldüklərini elan edib. 

Onlar bu mükafata 
“maddədə elektronların 
hərəkətini öyrənmək üçün 

attosaniyəlik işıq impuls-
ları yaradan eksperimen-
tal üsullar üçün” təd qiqata 

görə layiq görülüblər.
XQ

Ofis yastığı
Yaponlar masanın üstündə yatmaq üçün ofis 

yastığı yaradıblar. Yumşaq yastıq insanı lazımi 
anda oyatmaq üçün vibrasiya ilə təchiz olunub.

İstifadəçi rahatlığını nəzərə alaraq istənilən 
mövqeyi tapmaq üçün yastığın əyilmə bucağını da 
tənzimləmək mümkündür.

Qeyd edək ki, ofis yastığının qiyməti 60 ABŞ 
dollarıdır.

F. SALMANOVA  
XQ

İnsanı anında öldürən ilan zəhəri təbabətdə 
məlhəmə çevrilir. Sən demə, vaxtaşırı məhv edilən 
çətənə kolları da faydalı imiş. 

Bu barədə narko-
ekspert, Regional Sosial 
Təşəbbüslərə Dəstək İc-
timai Birliyinin sədri Emil 
Maqalov bildirib.  

Müəllif yazır ki, 1 hek-
tar çətənə 25 hektar meşə 
qədər oksigen istehsal 
edir. Bir ağac 20–50 ildə 
ərsəyə gəldiyi halda, 

çətənə cəmi 4 aya yetişir. 
Ağaca nisbətən ondan bir 
neçə dəfə çox kağız alınır. 

Əsl radiasiya təmizlə-
yicisi olan bu bitki özünü 
böcəklərdən qoruya bildiyi 
üçün dərmanlamaya da 
ehtiyac duymur. İlk cins 
şalvarlar da çətənədən 
hazırlanıb. “Kətan” parça 
sözü də buradan yaranıb.  

Ekspert daha sonra 
qeyd edir ki, çətənədən ha-
zırlanmış dərmanlar QİÇS 
və xərçəngin müalicəsində 
kemoterapi və radiasiya 
təsiri azaltmaq, revmatizm 
ürək, astma, yuxusuzluq, 
onurğa narahatlıqları kimi 
250-dək xəstəliyin müa-
licəsində istifadə edilir. 

Soyadan da ucuz olan 
çətənə toxumunun prote-
in dəyəri çox yüksəkdir və 
tərkibindəki iki yağ turşu-
su da təbiətdə başqa heç 
bir yerdə yoxdur. Bu bitki 
ilə qidalanan heyvanlar 
əlavə hormona ehtiyac 
duymur. Plastik məhsul-
lar da çətənədən istehsal 
oluna bilər. Çətənə plasti-
kinin parçalanaraq təbiətə 
geri qaytarılması olduqca 
asandır.

İnanmaq çətin olsa 
da bildirilir ki, avtomobilin 
gövdəsi çətənədən hazır-
lansa, dözümlüyü polad-
dan 10 qat çox olar.

L.QURBANOVA  
XQ

Limonlu süd  
möcüzə imiş

Bir çox dərdin şəfa mənbəyi 
olan limon və südün bir yerdə  
müalicəvi təsiri daha yüksəkdir. 
Sınayanların təkrar-təkrar 
istifadə edib imtina etmədiyi 
limonlu süd əzələ və sümük 
ağrılarını aradan qaldırır.

Əgər siz oynaq ağrılarından 
əziyyət çəkirsinizsə və yeriməkdə 
probleminiz varsa, bu məlhəm sizə 
təbii çarə ola bilər. Skelet qurulu-
şu və oynaq ağrılarının inkişafına 
müsbət təsir edən süd və limon 
birləşməsi antioksidant mənbəyidir.

Limonlu süd oynaq ağrıların-
dan əlavə  əzələ və skelet qurulu-
şunu bərpa etməyə də kömək edir, 
immuniteti gücləndirir, bağırsaqla-
rın nizamlı işləməsini təmin edir, 
daxili xəstəliklərdə köməkçi müa-

licə kimi çıxış edir, mədə zədəsini 
bərpa edir.

Bir stəkan südə yarım limon 
sıxıb qarışdırmaq və onu 4–5 saat 
soyuducuda saxlamaq lazımdır. 
Limonlu süd 21 gün yatmazdan 
əvvəl nizamlı olaraq 1 stəkan qə-
bul edilir. Müntəzəm istifadə ilə oy-
naq ağrıları azalır və hərəkət daha 
asanlaşır.

Z.HÜSEYNLİ 
XQ

Həsrət nəğməli payız...

Quşların uçub getməsini, yarpaq tökümünü izləyən və bu 
mənzərədən qəribsəyən, kövrələn, yeni bir yazın ümidi ilə yaşayan 
şairlərin fəslidir payız. Hər şairin öz payızı var. Belə şairlərdən biri də 
“Payız gəldi” şeiri ilə nəğmələşmiş unudulmaz Fikrət Qocadır. 

Payızda təbiətdəki və həyatın-
dakı dəyişikliyi qələmə alan şairin 

bu şeirində tənhalıq, həsrət, ayrılıq, 
göz yaşı var:

Payız gəldi, uçdu getdi quşlar,
Sən də getdin, bax yağdı yağışlar.
Payız gəldi, qərib oldu dəniz,
Bu dənizin gözü yaşlı sənsiz.

Şair onu tənhalığa məhkum 
edən insanın səsini, sanki, xəzan-
yarpaqlarının xışıltısında eşidir və 
ötüb keçən günlərin şirin xatirələri 
ilə yaşayacağını deyir:

Küçələr, döngələr izindən qalır,
Yarpaq pıçıltısı sənin səsindi,
İşıqlar zil qara gözündən qalır,
Bu şirin xatirə mənim bəsimdi.

Onun payızdan təsirlənib yazdı-
ğı bu şeir Emin Sabitoğlunun bəstə-
sində, Xədicə Abbasovanın ifasında  
sevilib, dillər əzbəri olub. Bu nəğmə 
hələ neçə-neçə payızı yola verəcək. 
“Qocalmayacaq” hamının sevdiyi bu 
nəğmə, ucalacaq, hər payız gələn-
də səslənəcək. Heç zaman unudul-
mayacaq sevimli mərhum şairimiz 
Fikrət Qoca tək.

Zülfiyyə ZİYA  
XQ

Tələbə rejissorun  
“Ən yaxşı bədii film”i
Azərbaycanlı rejissor Səməd Ağayevin “Salam İsa” adlı qısametrajlı filmi MDB 
ölkələrinin beynəlxalq tələbə film festivalında “Ən yaxşı bədii film” nominasiyasında 
qalib olub. Mükafatı dünyaşöhrətli rejissor Emir Kusturiça təqdim edib.

Film Azərbaycan Dövlət Mədə-
niyyət və İncəsənət Universitetinin 
kinorejissorluq ixtisasından bu il 
məzun olan rejissor S.Ağayevin dip-
lom işidir. Dram və mistika janrında 
çəkilən filmin ssenarisi Xalq şairi 

Ramiz Rövşənin “Bir səhər yuxudan 
durub...” şeirindən ilhamlanaraq real 
hadisələr və yuxular əsasında yazı-
lıb.

Filmdə baş rolları Rafael Şah-
bəyli, Əməkdar artistlər Gülşad 

Baxşıyeva və Ayşad Məmmədov 
canlandırıb. Filmdə Əməkdar artist 
Gülər Nəbiyeva, Nicat Əsgərzadə, 
Sunay Həsən və Səid Məmmədov 
da oynayırlar.

Qeyd edək ki, MDB ölkələrinin 
beynəlxalq tələbə film festivalının 
müsabiqəsində 43 film iştirak edib.

XQ

Sağlamlıq Elm

Ovqat

Millimizin reytinqinə  
Zöhrə Ağamirova başçılıq edir
Olimpiya idman növləri üzrə millimizin okt-

yabrın 1-nə olan reytinq cədvəli açıqlanıb. 
Gənclər və İd-

man Nazirliyinin 
mətbuat xidmətin-
dən “Xalq qəzeti”nə 
bildirilib ki, siyahıya 
610 xalla bədii gim-
nast Zöhrə Ağami-
rova başçılıq edir. 
Bədii gimnastika 
üzrə qrup hərəkət-

ləri komandası isə 540 xalla ikincidir. Stend atıcılığı 
üzrə yığma (MİX) üçüncü sırada qərarlaşıb. 

Qeyd edək ki, Gənclər və İdman Nazirliyi tərə-
findən müəyyən edilmiş qaydalara əsasən, reytinq 
xalları hesablanır. Belə ki, xallar idman növləri üzrə 
beynəlxalq yarışlarda tutulan yerlərə uyğun olaraq 
hesablanır.

Bakıda kəmər güləşi

Bakıda keçirilən kəmər güləşi üzrə üçüncü 
Avropa çempionatında Azərbaycan komandası 
uğurla çıxış edir. 

Yarışın birinci günündə milli komandanın 17 üzvü 
fəxri kürsüyə qalxıb. Yığmamızın aktivinə ən yüksək 
mükafatı 76 kiloqram çəki dərəcəsində çıxış edən 
Gözəl Zutova yazdırıb. Xanım təmsilçimiz qızıl medal 
qazanıb. Qadınlar arasında Pərvin Hüseynova (76 
kq) gümüş, Mələkxanım Məmmədova, Fidan Əliyeva 
(hər ikisi 52 kq), Bəsti Səfərova (58 kq), Aytac Qu-
liyeva (hər ikisi 58 kq), Diana Şoranova (66 kq) və 
Şəhla Allahverdiyeva (76 kq) isə bürünc medala sahib 
olublar.

Kişilər arasında Eyvaz Baxşıyev (62 kq), Tərlan 
Ağayev (75 kq), Namiq Abbaslı (57 kq), Soltan Ağa-
yev (82 kq) ikinci, Elnur Abdullayev (57 kq), Əli Mika-
yılov (75 kq), Əli Hümbətzadə (82 kq), Nihad Məmmə-
dzadə (90 kq) və Nihad İsgəndərli (90 kq) isə üçüncü 
yerlərdə qərarlaçşıblar. 

Yarış oktyabrın 4-dək davam edəcək.

 “Azərreyl” Ukrayna  
klubu ilə oynayacaq

“Azərreyl” voleybol 
komandasının Çağırış 
Kubokunun 1/32 final 
mərhələsində Ukrayna 
təmsilçisi “Balta” ilə 
oyunlarının vaxtı və 
yeri dəqiqləşib.

Matçların hər ikisi Ba-
kıda Voleybol Mərkəzində 
keçiriləcək. Belə ki, “Azər-
reyl” rəqibini oktyabrın 17-də qəbul edəcək. Növbəti 
gün keçiriləcək oyuna isə şərti olaraq “Balta” ev sa-
hibliyi edəcək. 

Leyla SABİRQIZI  
XQ

Süni intellekt 
astronavtdır

Alimlər Marsda və digər planetlərdə 
həyat axtarmaq üçün süni intellektdən 
istifadə edəcəklər. ABŞ və Yaponiyadan olan 
beynəlxalq alimlər qrupu süni intellektdən 
istifadə edərək digər planetlərdə həyat 
axtarmaq üçün yeni üsul hazırlayıb. 

Tədqiqatçıların fikrincə, alqoritm bio-
loji nümunələri 90 faiz dəqiqliklə müəy-
yən edir.

Onlar süni intellektə 134 məlum abio-
tik və biotik nümunənin molekulyar zond 
məlumatları üzərində təlim keçiblər. Sı-
naqlar zamanı alqoritm qabıqlar, dişlər, 
sümüklər, yarpaqlar, insan saçları və 
orqanizmlərin hüceyrələri kimi obyektləri, 
həmçinin geoloji proseslər zamanı dəyiş-
miş qədim həyat qalıqlarını – kömür, neft, 
kəhrəba və yüz milyonlarla illik qalıqları 
uğurla müəyyən edib.

Mütəxəssislər hesab edirlər ki, onla-
rın hazırladıqları texnologiya həm də 3,5 
milyard il əvvəl yaranmış çöküntülərdə 
ən qədim mikrobların tapılması ilə Yer 
kürəsində bir sıra elmi sirlərin açılmasına 
kömək edəcək.

XQ

İdman xəbərləri

Texnologiya yenilikləri

Güllər və gözəllər

Elşən Ağalar (foto)

Çətənədən  
avtomobil?

“Bərdə İnşaat 
Sənaye” ASC 

səhmdarlarının 
nəzərinə!

22 noyabr 2023-cü il saat 
11.00-da “Bərdə İnşaat Sənaye” 
ASC səhmdarlarının növbəti illik 
ümumi yığıncağı keçiriləcəkdir.

İclasın gündəliyi:
1. Səhmdar cəmiyyətinin 2022-

ci il üçün maliyyə-təsərrüfat fəaliy-
yətinin nəticələrinin müzakirəsi və 
təsdiqi.

2. Mənfəət və zərərin bölüşdü-
rülməsi.

3. Digər məsələlər.
Ümumi yığıncaqda bütün 

səhmdarların şəxsiyyətini təsdiq 
edən sənədlə iştirakı vacibdir.

Əlaqə telefonu –  
051-540-27-16. 

Ünvan – Bərdə şəhəri, H.Əli-
yev prospekti 122.

